
დანართი №16
ზსხ-ის პილოტის ინსტრუქტორის მომზადების საერთო პროგრამა — ზსხ-ს ყველა კლასისთვის
1. ზსხ-ს პილოტის ინსტრუქტორის მომზადების პროგრამის მიზანია ზსხ-ის პილოტის მოწმობის მფლობელ პირს შესძინოს ამ წესით მოთხოვნილი კომპეტენციის საჭირო დონე.
2. მომზადების პროგრამამ უნდა გაზარდოს ზსხ-ის პილოტის ინსტრუქტორის უსაფრთხოების ცნობიერება ყველა იმ მიმართულებით, რასაც იგი სწავლების პროცესში გადასცემს პილოტ-კურსანტს/ პილოტს და მოიცავს: ცოდნას, უნარ-ჩვევებსა და დამოკიდებულებებს. აღნიშნული პროგრამა, სულ მცირე, უნდა მოიცავდეს შემდეგს:
ა) კურსანტი ინსტრუქტორის ტექნიკური ცოდნის განახლებას;
ბ) კურსანტი ინსტრუქტორის მომზადებას ხმელეთზე თეორიული სწავლების და პრაქტიკული საფრენოსნო სავარჯიშოების ჩასატარებლად;
გ) კურსანტი ინსტრუქტორის საფრენოსნო უნარ-ჩვევების საჭირო დონის მიღწევას;
დ) კურსანტი ინსტრუქტორის მომზადებას ინსტრუქტაჟის ჩატარების საფუძვლებთან (პრინციპებთან) დაკავშირებით და ზსხ-ის პილოტ-კურსანტის / პილოტის სწავლებისას მის პრაქტიკაში გამოყენებას.
საფრენოსნო ინსტრუქტაჟი
3. ზსხ-ის კურსანტი-ინსტრუქტორის საწყისი და პედაგოგიური მომზადება ხორციელდება ამ წესის მე-8 თავის შესაბამისად.
4. კომპეტენციის შეფასებისთვის დათმობილი საათები არ შედის მომზადების პროგრამის დასასრულებლად საჭირო საათების საერთო რაოდენობაში.
5. მომზადების პროგრამა შედგება ორი ნაწილისგან:
ა) I ნაწილი: თეორიული ცოდნა, რომელიც მოიცავს ინსტრუქტაჟის ტექნიკას;
ბ) II ნაწილი: საფრენოსნო ინსტრუქტაჟი.

ნაწილი I
ინსტრუქტაჟის ტექნიკის სწავლების შინაარსი
1. საწყისი სწავლებისა და პედაგოგიური მომზადების პროგრამის შინაარსი და მოცულობა განისაზვღვრება ამ წესის მე-8 თავის შესაბამისად.
2. თეორიული მომზადების საათებიდან, სულ მცირე, 15 სთ ეთმობა ინსტრუქტაჟის და სწავლების ტექნიკას.
ზოგადი ინფორმაცია „სწავლასთან“ დაკავშირებით
	ა) სწავლის პროცესი მოიცავს შემდეგ საკითხებს:

	ა.ა) ადამიანის შესაძლებლობების მნიშვნელობა სწავლების დაწყებისას;

	ა.ბ) მოტივაციის მნიშვნელობა;

	მომზადების სამკუთხედი/ საფრენოსნო მომზადების გაკვეთილის დაგეგმვა ─ მეთოდები და ტექნიკა

	ა.გ) სწავლის დამაბრკოლებელი ფაქტორები;

	ა.დ) ინსტრუქტაჟის და სწავლების ტიპები (სტილები);

	სწავლის შემაგულიანებელი (მამოტივირებელი) ფაქტორები;

	სწავლასთან დაკავშირებული სირთულეების აღმოჩენა;

	ა.ე) ქცევების ანალიზი;

	ა.ვ) პედაგოგიური ურთიერთობის ჩამოყალიბება/ მართვა;

	ა.ზ) სწავლის მეთოდები: CBT ("კომპეტენციაზე დაფუძნებული სწავლება");

	ა.თ) სწავლის ინტენსივობა და შესაძლებლობის საზღვრები.

	ბ) ინსტრუქტაჟის პროცესი მოიცავს შემდეგ საკითხებს:

	ბ.ა) ეფექტური ინსტრუქტაჟის ელემენტები;

	ბ.ბ) საინსტრუტაჟო საქმიანობის დაგეგმვა;

	ბ.გ) ინსტრუქტაჟის მეთოდები;

	ბ.დ) ინსტრუქტაჟი „ცნობილიდან“ „უცნობამდე“;

	ბ.ე) გაკვეთილის გეგმების გამოყენება.

	გ) მომზადების ფილოსოფია (ძირითადი პრინციპები) მოიცავს შემდეგ საკითხებს:

	გ.ა) პედაგოგიური პროცესის დაგეგმვა და წარმართვა (მეთოდიკა);

	გ.ბ) ვერბალური და არავერბალური კომუნიკაცია (როლური მოდელის მნიშვნელობა);

	გ.გ) ზსხ-ის მეთაურის როლი, პასუხისმგებლობები და ქცევა; 

	გ.დ) შეფასება და შეფასების სისტემები.

	დ) გამოყენებული ინსტრუქტაჟის ტექნიკა მოიცავს შემდეგ საკითხებს:

	დ.ა) ინსტრუქტაჟის თანამედროვე საშუალებების ცოდნა;

	დ.ბ) პრეზენტაციები;

	დ.გ) ფრენის დაგეგმვის პროგრამული საშუალებები;

	დ.დ) საინფორმაციო და საკომუნიკაციო ტექნოლოგიური საშუალებები;

	დ.ე) თეორიული ცოდნა:

	დ.ე.ა) სწავლების დამხმარე საშუალებების გამოყენება;

	დ.ე.ბ) საკლასო ლექციები;

	დ.ე.გ) მომზადების საკითხებთან დაკავშირებული ინდივიდუალური ინსტრუქტაჟები (ბრიფინგი);

	დ.ე.დ) პილოტ-კურსანტის თანამონაწილეობა და განხილვა (მსჯელობა);

	დ.ვ) საფრენოსნო მომზადება/ ხმელეთზე და ფრენისას ინსტრუქტაჟის ტექნიკა:

	დ.ვ.ა) საფრენოსნო ეკიპაჟის კაბინის გარემო;

	დ.ვ.ბ) ფრენის შემდგომი ინსტრუქტაჟი (დებრიფინგი), ფრენის შეფასება, გადაწყვეტილების მიღება.

	ე) პილოტ-კურსანტის შეფასება და კონტროლი მოიცავს შემდეგ საკითხებს:

	ე.ა) პილოტ-კურსანტის საქმიანობის (მოქმედებათა) შეფასება:

	ე.ა.ა) სწავლების პროგრესის შემოწმებების მნიშვნელობა; 

	ე.ბ) პილოტ-კურსანტის შეცდომათა ანალიზი:

	ე.ბ.ა) შეცდომათა გამომწვევი მიზეზების დადგენა;

	ე.ბ.ბ) თავდაპირველად მნიშვნელოვანი შეცდომების, ხოლო შემდეგ უმნიშვნელო შეცდომების გამოსწორება;

	ე.ბ.გ) ჭარბი კრიტიკისთვის თავის არიდება და მოტივაციის ზრდის ხელშწყობა;

	ე.ბ.დ) მკაფიო და ზუსტი კომუნიკაციის მნიშვნელობა.

	ვ) მომზადების პროგრამის შემუშავება მოიცავს შემდეგ საკითხებს:

	ვ.ა) გაკვეთილების ორგანიზება;

	ვ.ბ) მომზადება;

	ვ.გ) ახსნა-განმარტება და დემონსტრირება (ჩვენება);

	ვ.დ) პილოტ-კურსანტის მონაწილეობა და ცოდნის პრაქტიკაში გამოყენება;

	ვ.ე) შეფასება.

	ზ) ადამიანის შესაძლებლობები და  საფრენოსნო მომზადებასთან დაკავშირებული შეზღუდვები მოიცავს შემდეგ საკითხებს:

	ზ.ა) ფიზიოლოგიური ფაქტორები:

	ზ.ა.ა) ფსიქოლოგიური ფაქტორები; 

	ზ.ა.ბ) ინფორმაციის დამუშავება; 

	ზ.ა.გ) ქცევა;

	ზ.ა.დ) განსჯისა და გადაწყვეტილების მიღების უნარების განვითარება;

	ზ.ბ) საშიშროებების და შეცდომების მართვა (TEM).

	თ) ზსხ-ს ფრენის განმავლობაში სისტემების მტყუნებებისა და უწესივრობების იმიტაციასთან დაკავშირებული (დამახასიათებელი) საფრთხეები მოიცავს შემდეგ საკითხებს:

	თ.ა) გარემოს (სიტუაციური) გაცნობიერება;

	თ.ბ) შესაბამისი პროცედურების დაცვა (ზსხ-ის, გარემო-პირობების და ა.შ.);

	თ.გ) ზსხ-ს უწესივრობის იმიტაციის სავარჯიშოს დაგეგმვა და დაკავშირებული რისკების მართვა;

	თ.დ) სავარჯიშოს სცენარის შემუშავება.

	ი) მომზადებასთან დაკავშირებული ადმინისტრაციული საკითხები მოიცავს შემდეგ საკითხებს:

	ი.ა) მომზადებასთან დაკავშირებული ჩანაწერები (თეორიული და საფრენოსნო);

	ი.ბ) სახმელეთო და საფრენოსნო მომზადების პროგრამა;

	ი.გ) დამხმარე დოკუმენტებისა და სახელმძღვანელოების მონაცემთა ბაზა;

	ი.დ) სააგენტოს მიერ დადგენილი წესებით განსაზღვრული პროცედურები ;

	ი.ე) ფრენის შესრულების სახელმძღვანელო;

	ი.ვ) სავალდებულო დოკუმენტები;

	ი.ზ) მომზადებისას გამოყენებული ზსხ-ს დოკუმენტაცია;

	ი.თ) ზსხ-ის პილოტის მოწმობის და კვალიფიკაციის გაცემის, მოქმედების ვადის გაგრძელების / განახლების და მოწმობასთან დაკავშირებული უფლებამოსილების გამოყენების წესი.



ნაწილი II
საფრენოსნო ინსტრუქტაჟის საკითხები
1. საფრენოსნო ინსტრუქტაჟის საკითხები მსგავსია იმ საკითხებისა, რაც გამოიყენება ზსხ-ს პილოტის მომზადებისთვის, მაგრამ დამატებით მოიცავს ინსტრუქტორის საჭიროებების დასაფარად განკუთვნილ ელემენტებს (პედაგოგიკა, ტექნიკური მხარე).
2. ამ ნაწილში მოცემული საფრენოსნო ინსტრუქტაჟის საკითხები უნდა იყოს გამოყენებული, როგორც სახელმძღვანელო დოკუმენტი სასწავლო გაკვეთილების შემუშავების პროცესში. დასაშვებია, რომ საკითხების რეალური რიგითობა არ ედრებოდეს ხსენებულ ჩამონათვალს, რაც, თავის მხრივ, დამოკიდებულია შემდეგ ურთიერთდაკავშირებულ ფაქტორებზე:
ა) პილოტ-კურსანტის პროგრესი და შესაძლებლობები;
ბ) ამინდის პირობები, რომელიც გავლენას ახდენს ფრენაზე;
გ) ხელმისაწვდომი საფრენოსნო დრო;
დ) გამოსაყენებელი საინსტრუქტაჟო ტექნიკა;
ე) ადგილობრივი საექსპლუატაციო გარემო-პირობები.
3. თითოეული სწავლების ადაპტირება: კურსანტი ინსტრუქტორი საინსტრუქტორო საქმიანობის განმავლობაში შესაძლოა დადგეს მსგავსი უერთიერთდაკავშირებული ფაქტორების წინაშე. შესაბამისად, ამ სწავლების ფარგლებში უნდა განხორციელდეს მათი მომზადება საფრენოსნო საგაკვეთილო გეგმის შემუშავებასთან (შედგენასთან) დაკავშირებით. ასეთი სწავლება მხედველობაში უნდა იღებდეს ზემოთ ჩამოთვლილ ფაქტორებს იმგვარად, რომ შესაძლებელი გახდეს თითოეული საფრენოსნო სავარჯიშო გაკვეთილის საუკეთესოდ გამოყენება და საჭიროებისას, სავარჯიშოთა წყვილების გაერთიანება.
4. ინსტრუქტაჟი (ბრიფინგი): ინსტრუქტაჟი მოიცავს ფრენის საფუძვლების გამეორებას და დაგეგმილი ფრენის შესრულების თანმიმდევრობის გაცნობას. ზუსტად უნდა განისაზღვროს ის სავარჯიშოები, რომელზეც ზსხ-ის ფრენის ინსტრუქტორი ახორციელებს ინსტრუქტაჟს და რომელსაც პილოტ-კურსანტი ასრულებს ფრენისას.
ინსტრუქტაჟის დროს ზუსტად უნდა განიმარტოს ყველა საჭირო ინსტრუქცია, რაც აუცილებელია მოსამზადებელი სავარჯიშოს სათანადოდ ჩასატარებლად.
5. ინსტრუქტაჟი მოიცავს შემდეგ ძირითად კომპონენტებს:
ა) გაკვეთილის მიზანი (მიმდინარე დღეს დაგეგმილ სავარჯიშოებთან მიმართებით);
ბ) საფრენოსნო სავარჯიშო(ებ)ი (რა, როგორ, რა საშუალებებით და ვის მიერ);
გ) გარემოს (სიტუაციური) გაცნობიერება (TEM, ამინდი, ფრენის უსაფრთხოება და ა.შ.).
6. საფრენოსნო გაკვეთილების დაგეგმვა: საფრენოსნო გაკვეთილის გეგმის შედგენა წარმოადგენს შედეგიანი მომზადების აუცილებელ წინაპირობას. შესაბამისად, ზსხ-ის კურსანტმა-ინსტრუქტორმა ზედამხედველობის ქვეშ უნდა შეიმუშავოს აღნიშნული გეგმა(ები) და გამოიყენოს იგი პრაქტიკაში.
7. საფრენოსნო მომზადება: ზსხ-ის პილოტის ინსტრუქტაჟის ძირითადი საფუძვლების პრაქტიკაში გამოყენებამდე კურსანტმა-ინსტრუქტორმა დამაკმაყოფილებლად უნდა დაასრულოს საფრენოსნო მომზადება.
8. ადაპტირების და გადაწყვეტილების მიღების პროცესი: საფრენოსნო მომზადების განმავლობაში, კურსანტი-ინსტრუქტორი ზსხ-ზე იკავებს ზსხ-ის ფრენის ინსტრუქტორისათვის განკუთვნილ ადგილს.
9. გარემო-პირობების აღქმა და (სიტუაციური) გაცნობიერება: ყველა ფრენის შედეგიანი განხორციელების აუციელებელი წინაპირობებია: პილოტის ადაპტაციის უნარი, გადაწყვეტილების მიღების პროცესი, სიფხიზლე და ყურადღების სწორი გადანაწილება. შესაბამისად, თითოეული საფრენოსნო სავარჯიშოს განმავლობაში ყურადღება უნდა გამახვილდეს პილოტის დაკვირვების უნარებზე.
10. ხშირი (საერთო) შეცდომები: კურსანტმა-ინსტრუქტორმა უნდა ისწავლოს ხშირი შეცდომების ამოცნობა და მათი სათანადო გამოსწორება, ფრენის ნებისმიერ დროს.
11. ფრენისას სწავლების პედაგოგიური პროცესი მოიცავს:
ა) სწავლებისას პედაგოგიური მეთოდის პრაქტიკული განხორციელება;
ბ) პილოტ-კურსანტის/ ზსხ-ის პილოტის ინსტრუქტორის პედაგოგიური ურთიერთობის მართვა;
გ) მაკორექტირებელი ქმედების დაწყების ზღვრის პროგნოზირება და ამოცნობა;
დ) სიტყვიერად და/ან ვიზუალური ჩვენებით ხელმძღვანელობის სწავლა;
ე) იმიტირებული ვითარებების ზღვრები, გამოცდილების მიღების მიზნით;
ვ) ხმელეთზე და ფრენის განმავლობაში ზსხ-ს სისტემების მტყუნებების და უწესივრობების იმიტირებასთან დაკავშირებული საფრთხეები.
12. ტექნიკური ნაწილი მოიცავს:
ა) ძალური დანადგარის სისტემის შემადგენელი კომპონენტები;
ბ) ორტაქტიანი და ოთხტაქტიანი ძრავის მუშაობის პრინციპი;
გ) საწვავთან დაკავშირებული წესები: შერჩევა, გამოყენება და შენახვა;
დ) ძრავის მტყუნების ხშირი მიზეზები და მტყუნების პრევენციის საშუალებები (ორტაქტიანი და ოთხტაქტიანი ძრავებისთვის);
[bookmark: _GoBack]ე) მწარმოებლის ტექნიკური მომსახურების რეკომენდაციები (ძრავა და პლანერი).
